
 

Haitian Creole 

 

Pou Piblikasyon Imedyat: 1ye oktòb 2013 

 

GOUVÈNÈ CUOMO ANONSE $12 MILYON POU ÈD NAN KATASTWÒF SIPÈOURAGAN SANDY POU 

PWOPRIYETE ISTORIK  

 

Dat Limit pou Aplikasyon Rive se 25 Novanm pou Òganizasyon ki Pap Fè Pwofi ak Minisipalite 

 

Gouvènè Andrew M. Cuomo te anonse jodi a yon sibvansyon federal $12 milyon pou òganizasyon ki pap 

fè pwofi ak minisipalite pou kouvri depans reparasyon nan sit konsèvasyon istorik ki te sibi dega pandan 

Sipèouragan Sandy.  

 

Pwogram lan te jwenn finansman National Park Service epi te plase anba jesyon Natural Heritage Trust 

nan yon patenarya ak New York State Office of Parks, Recreation and Historic Preservation. 

 

“Sipèouragan Sandy te koze domaj grav nan anpil nan sit istorik eta nou yo nan kominote atravè New 

York,” te deklare Gouvènè Cuomo. “Finansman sa pral pèmèt òganizasyon ki pap fè pwofi ak minisipalite 

kouvri depans reparasyon ijan apre pasaj siklòn lan, epi ede reyabilite pwopriyete selè sa yo.” 

 

“Pwopriyete san konte ki liste oubyen ki kalifye pou ale sou lis National Register of Historic Places lan te 

pran frap siklòn lan,” te deklare Manm Komisyon, Office of Parks, Recreation and Historic Preservation 

lan, Rose Harvey. “Anba lidèchip Gouvènè a, nou kontan anpil pou n ofri èd sa nan pwosesis relèvman 

kontini New York anba siklòn lan.” 

 

Propriyete ki kalifye pour resevwa sibvansyon dwe sitiye nan konte Suffolk, Nassau, Kings, Queens, 

Bronx, New York, Richmond, Westchester, Rockland, Putnam, Orange, Sullivan oubyen Ulster, epi liste 

oubyen kalifye pou ale sou lis National Register of Historic Places lan oubyen se yon resous kap patisipe 

nan yon distri istorik ki liste oubyen kalifye. 

 

Travay yo dwe reponn ak Nòm Tretman Pwopriyete Istorik Sekretè Enteyè a epi jwenn yon premye 

apwobasyon nan men State Historic Preservation Office lan. Aktivite yo asepte yo se: 

• Aktivite anvan devlopman, tankou Rapò sou Strikti Istorik, evalyasyon kondisyon, plan ak 

spesifikasyon ak lòt ankèt ak etid ki gen pou wè ak aktivite yo; 

• Stablizasyon akeyolojik; 

• Restorasyon, reyablitasyon ak stablizasyon konstriksyon; oubyen 

• Restorasyon, reyablitasyon, pwoteksyon ak stabilizasyon yon peyizaj istorik sètifye.. 

 

Dat limit la pou soumèt aplikasyon yo se 25 novanm 2013. W ap jwenn aplikasyon, liy direktris, ak lòt 

enfòmasyon sou egzijans pou kalifikasyon sou http://nysparks.com/shpo/. Si w gen kesyon, kontakte 

State Historic Preservation Office la nan (518) 237-8643. 

 

Kontrèman ak lòt sibvansyon konsèvasyon sit istorik eta a, yo pa mande demandè a ankenn konpleman, 

menm lè yo ankouraje lajan konplemantè. Demann sibvansyon minimòm pou kou predevlopman se 

$10.000. Demann sibvansyon minimòm pou kou predevlopman se $25.000. Montan sibvansyon 

maksimòm se $1 milyon. Menm jan ak lòt sibvansyon konsèvasyon eta a, pwogram lan se ranbousman 

sèlman; pwojè yo dwe fini nan 18 mwa apati dat yo bay sibvansyon an. 

 

New York State Historic Preservation Office (SHPO) la, ki fè pati Office of Parks, Recreation and Historic 

Preservation, ap jere tout pwogram konsèvasyon onivo eta ak federal kap ede kominote, minisipalite ak 

moun idantifye, evalye, prezève, pwoteje ak revitalize resous istorik, akeyolojik ak kiltirèl yo. 

 

Natural Heritage Trust (NHT) aa se yon kòporasyon enterè piblik Eta New York. Li resevwa epi jere 

sibvansyon piblik ak prive, kado ak kontribisyon nan plis pwogram piblik pou sipòte pwoteksyon pak, 

konsèvasyon  istorik nan tout eta a. Manm komisyon OPRHP la ranpli tou fonksyon Responsab 

Pwoteksyon Istorik Eta a epi Prezidan Konsèy Direktè NHT a. SHPO ak NHT pataje anpil objektif ak bi 

konpatib nan misyon yo epi fè patenarya pou yo jere pwogram sibvansyon an. 

